
NIVEL 1 – Lembrar e reproducir NIVEL 2 – Habilidades e conceptos 

Neste nivel o estudante identif ica e lembra a información sen necesidade de facer ningún tipo de 
razoamento para contestar unha pregunta. Fai énfase en poder lembrar a información previa e 

adicionalmente, pode facer uso de procedementos previamente aprendidos. Polo xeral, as 

preguntas que se enfocan neste nivel teñen unha resposta correcta previamente establecida.  

Neste nivel o estudante realiza un tipo de proceso mental que vai máis aló de lembrar ou 
reproducir unha resposta, polo tanto, este proceso é máis complexo que o proceso do nivel 1. 

Este nivel require que o estudante tome unha dec isión sobre como contestar unha pregunta ou 

como resolver un problema, establecendo relacións entre dous ou máis conceptos.  

NIVEL 3 – Pensamento estratéxico NIVEL 4 – Pensamento estendido 

Neste nivel o estudante razoa, planea ou usa evidencias. En xeral, require que conteste as 

preguntas usando varios pasos que xustif iquen as respostas, que saque conclusións con base 

en observacións e que explique fenómenos. As preguntas correspondentes a este nivel, poden 

ter máis dunha resposta correcta.  

Neste nivel o estudante fai conex ións entre ideas  e conceptos, escolle entre var ias alternativas 

para resolver un problema, e/ou aplica os resultados dun exper imento noutros contextos. Moitas 

destas actividades requiren un per íodo extenso de tempo para a súa realización, sen ser unha 

característica necesaria para que unha actividade pertenza a este nivel. Neste nivel os 

estudantes poden identif icar un problema, establecer un plan de acción, implementar o plan e 

tomar decisións de acordo á información recibida. As preguntas ou probas que se enfocan neste 

nivel poden ter máis dunha resposta correcta.  

 

 

Pensamento 
memorístico 

 Demostra 
coñecemento en 

forma igual ou case 
igual a como se 

aprendeu. 

 

Pensamento 
procesual 

  Demostra 
coñecemento 

integrado con procesos 
de razoamento mental 

básico, máis aló da 
memoria. 

Pensamento 
estratéxico  

Demostra 
coñecemento baseado 

en demanda 
cognoscitiva complexa 

e abstracta. 

Pensamento 
estendido 
  Estende o seu 
coñecemento a 
contextos máis 

amplos. 

